
Naradaproktam Mrityunjayarchanamahimavarnanam

నారదప్రోక్తం   మృత్యుఞ్జయార్చనమహిమవర్ణనమ్ 

జలధారా కల్పనీయా శివలిఙ్గే శివాత్మకే ।
మణికాః పూరణీయాశ్చ సుగన్ధైః  శీతలైర్జలైః    ॥౨౫॥
శివార్చకాః కల్పనీయాః శతశః శివమన్దిరే  ।
కరణీయం చ తైరేవ  శివలిఙ్గసమర్చనమ్  ॥౨౬॥
కస్యచిత్ స్యాత్ తదాలస్యం నిద్రాఽపి  స్యాత్ కదాచన ।
అనాలస్యైః  కారణీయమన్యైరేవ  శివార్చనమ్ ॥౨౭॥
తోషణీయాశ్చ తే సర్వే ధనైర్గోభిర్గృహైరపి     ।
శివనైవేద్యదానైశ్చ   దుకూలైర్భూషణైరపి   ॥౨౮॥
శివనామానుసన్ధానకథాశ్రవణపూర్వకమ్   ।
కాలో వినేయః సర్వోఽపి నిద్రాఽపి  స్యాత్ కదాచన ॥౨౯॥
కిం చ మృత్యుం సదా పశ్యన్ కో వా నిద్రాం  కరిష్యతి ।
మృత్యుభీత్యా న నిద్రాఽపి  భోజనేఽపి రతిః కుతః ॥ ౩౦॥
కదా మరణమస్య స్యాత్ కదా వా యమయాతనా ।
ఇత్యేవ చిన్తయా కిఞ్చిత్ నీయతే దినమాస్తికైః  ॥ ౩౧॥
నాస్తికానాం తథా (తయా)జన్మ తేషాం న శివపూజనమ్ ।
అతో మృత్యుభయం తేషాంయాతనాభయమన్వహమ్ ॥ ౩౨॥
మృత్యుం తరతి మర్త్యోఽపి మహామృత్యుఞ్జయార్చనాత్  ।
అతో మృత్యుఞ్జయో  నిత్యం పూజనీయః ప్రయత్నతః  ॥ ౩౩॥
మృత్యుఞ్జయార్చనేనైవ   యది స్యాదాయుషః క్షయః ।
తదా తదాయుః సఫలం తదన్యన్నిష్ఫలం ఖలు ॥ ౩౪॥
॥ ఇతి శివరహస్యాన్తర్గతే  నారదప్రోక్తం   మృత్యుఞ్జయార్చనమహిమవర్ణనం   సమ్పూర్ణమ్
॥

నారదప్రోక్తం   మృత్యుఞ్జయార్చనమహిమవర్ణనమ్ 

-॥ శ్రీశివరహస్యమ్  ।హరాఖ్యః తృతీయాంశః । ఉత్తరార్ధమ్  । అధ్యాయః ౮ -

ఆయుమూర్తిశివభక్త్యుత్కర్షవర్ణనమ్   ।౨౫-౩౪॥
- .. shrIshivarahasyam . harAkhyaH tRRitIyAMshaH . uttarArdham . adhyAyaH 8 -

